Esteer

Téereb Esteer moo indi ni banni Israayil xawee
sanku ca réewum Pers ga mu nekkoon ngallo, ak ni
sennas ndawu banni Israayil jaaye bakkanam ba
musal ay bokkam. Kooku mooy Esteer, mook ki ko
yaroon te didoomu baayam bundaw, fiudi ko wax
Mardose.

Jenn jawrifiu buur ju fiuy wax Aman lal pexem
faagaagal képp ku bokk ci banni Israayil. Aman,
Amalegeen la, te xeetam moo njékka song banni
Israayil, gannaaw bi fiu génnee Misra. (Seetal ci
Mucc ga 17.8-16). Pexem Aman nag, bu matoon,
manoon naa faagaagal askan wi Almasi bi wara
soqikoo. Waaye yéeneem moo képpu ci kawam.

Turu Yalla Aji Sax ji fésul ci téere bii, waaye day
wone ne Aji Sax ji moo am safi-safi ci bépp xew-
xew. Bés bu rafet bi iuy wax Purim ci aaday banni
Israayil, cilafiuy baaxantale mucc gu yéeme googu
leen Yalla dikke.

Ci ténk:

1.1—2.23 Esteer falu na Lingeer.

3.1—4.3 Aman lal na pexem faagaagal banni Is-

raayil.

4.4—7.10 Esteer lal na pexem musal banni Is-

raayil.

8.1-10.3 Lu jém ci muccug banni Israayil, ak

bésub Purim.

Buur Aserus a ngi xawaare

1 Lii mu ngi amoon ci jamonoy Aserus®. Mooy
Aserus ma falu woon, jiite téeméeri diiwaan ak
faar fukk ak jurdom fiaar (127), dale ko ca réewum
End, ba ca réewum Kuus.

2Jamono yooyu Buur Aserus moo toogoon ca jal
ba ca Sus, péey bar.

3 Ci fietteelu atu nguuram mu maye bernde, fieel
kangamam yépp ak jawrifiam yépp, di njiiti xarey
diiwaanu Pers ak diiwaanu Medd, garmi yeek
kangami dékk yi bokk teew.

4 Ci diir bu takku, tollook téeméeri fan ak juréom
Niett fukk (180), mu di leen won alalu nguuram ju
yéeme ak dayoom ak darajaam ju réy.

5 Ba fan yooyu matee, buur ba maye berndey
jurdom fiaari fan ci biir tookéram, fieel mboolem fia
nekkoon ca péey ba fiuy wax Sus, dale ko ca ka géna
magg ba ka ca géna néew daraja.

6 Ay ndimoy 1€e yu weex ak yu baxaa nga wékke
ca buumi lée yu weex ak yu xonq curr, takke ci ay
jaaroy xaalis yu wewe ci ay jén yu fiu tabaxe doju
marb. Ay lali wurus ak xaalis a nga tege fa suuf sa
fiu dére doj yu ganjare: yu marb ak yu pere ak yu
Auul,

7 Na ngay maye naan ci ay kaasi wurus, bu ci

nekk wuuteek moroom ma na mu bindoo. Biifiu
buur di walangaan ni mu ware buur.

8 Kenn gawuloon kenn nag cinaan gi, ndax Buur
joxoon na ndigal farbay kéram yépp, ne leen fiu
topp ku nekk ci coobareem.

9 Ci biir loolu Lingeer Wasti moom it maye
bernde fieel jigéeni kér Buur Aserus.

* 1.1 Aserus dees na ko woowe Sersesitam. T 1.2 Sus, péeyba,
walla Sus dékk ba fiu dabbali.

10 Keroog bésub jurdom faareel ba, Buur Aserus
naan biifi, ba xolam sedd, mu sant jur6om faari
békk-néegami: Meyuman ak Bista ak Arbona ak
Bigta ak Abagta ak Setar ak Karkas, ne leen

11 fiu indil ko Lingeer Wasti, mu solu, so-
laale mbaxanam lingeeram, ngir won taaram ba
mbooloo maak kangam ya, ndax jigéen ju rafet la
woon.

12 Teewul ba békk-néeg ya yeggee Lingeer Wasti
ndigalal Buur, mu lank, ne du fiéw. Buur nag mer
lool, ba xol bay bax.

13 Booba mboolem mbirum buur, xamkati ja-
mono ya ci wallu yoon ak atteb yoon lees koy diis.

14 Na ca génoona jege Buur fioo doon Karsena ak

Setar ak Admata ak Tarsis ak Meres ak Marsena ak
Memukan, fiuy jur6om fiaari kangami diiwaani Pers

ak Medd, te di bokk ak Buur jataay te géna kawe ca
nguur ga.

15 Mu ne leen: «Ci yoon, ana lu war ci Lingeer
Wasti, gannaaw déggul ndigal 1i ma joxe, man,
Buur Aserus, samay békk-néeg jottali ko ko?»

16 Memukan wax ca kanam Buur ak kangam ya,
ne leen: «Du Buur dopy la Lingeer Wasti toofi.
Waaye toofi na mboolem kangam yi ak mboolem
baadoolo yi ci mboolem diiwaan yi.

17Ndaxte jéfilingeer jii dina yegg ci noppi jigéen
hépp, ba tax fiuy sofental seen jékkér. Ndax dafiu
naan: “Xanaa Buur Aserus woowul Lingeer Wasti,
mu lank, ne du fiéw”?

18 1.i ko dale bésub tey, kuy garmi bu jigéen ci
Pers ak Medd, bu déggee jéfi lingeer jii, noonu lay

¥ 1.10 békk-néeg yooyu, ay jaam yu fiu tapp lafiuy doon.

waxeek mboolem kangami buur, mu indi yabeel
ak réeroo bu dul jeex.

19Kon nag Buur, ndegam soob na la, na ab dogal
tukkee fi yaw, fiu bind ko ci ndigali yooni Pers
ak Medd yi dul toxu, di xamle ne Wasti dootul
jakkaarlooteek Buur Aserus. Te nag Buur, dangay
nangu céru lingeeram, jox ko moroomam mu ko
gén.

20 Su ko defee bu fiu yéenee dogalu buur bi ci
mboolem déndu buur bu yaatu bii, jigéen fiépp
dinafiu weg seen jékkér, dale ko ci boroom daraja
ba ci baadoolo bi.»

21L.oola nag neex Buur ak kangam ya. Buur daldi

defla ko Memukan wax. )
22Ba mu ko defee mu yonnee ay bataaxal fépp ca

réew ma, dilwaan bu nekk ak mbindum boppam,
waaso wu nekk it ci lakku boppam. Mu biralal
waaso wu nekKk ci lakku boppam, ne leen na goor
gu nekk doon kilifay kéram.

2

Buur Aserus wutal na Wasti kuutaay

1 Gannaaw ba mbir yooyu amee, ba merum
Buur Aserus giif, xelam dem ca Wasti ak la mu def
ak la mu dogal ca moom.

2Ba loolu amee surgay buur yi koy toppatoo ne
ko: «Nafiu la seetal ci jang ju rafet ji.

3 Buur, dangay y6nnee ay ndaw ci sa mboolem
diiwaani réew mi, fiu dajaleel la mboolem jang ju
rafet ji, indileen fii ci Sus, péey bi, dugal leen ci kér
jigéen 1ii, fiu teg leen ci loxol Ege, sa békk-néeg biy
wattu jigéen fii. Nujox leen lu fiuy defaroo ba rafet.



Esteer 2:4 v Esteer 2:11

4 Su ko defee nag Buur, janq bu la ci neex doon
lingeer, wuutu Wasti.» Buur rafetlu la fiu wax,
daldi def noona.

> Fekk na jenn waayi Yawut a ngi ci Sus, péey
ba. Ma nga tudd Mardose. Yayir di baayam. Yayir,
Simey di baayam. Simey, Kis ay baayam, bokk ci
giirug Befiamin.

6 Mu askanoo ca fia fiu jéle woon Yerusalem,
gaddaayloo leen, boole leen ak Yekofia® buurub
Yuda, moom mi Nebukatnecar buuru Babilon def
jaam.

7 Mardose yoroon ku fiuy wax Adasa ci lakku
ebré, muy Esteer ba tey, di doomu baayam bu
ndaw, ndax amuloon ndey, amuloon baay. Xale
bi nag rafet, jekk bind. Ba ndeyam ak baayam
deewee, Mardosee ko jél, yar ko ni doomam.

8 Gannaaw ba fiu yéenee ndigalu Buur ak do-
galam ba, fiu dajale janq ju bare ca Sus, péey ba,
teg leen ca loxol Ege. Noonu lafiu indaalee Esteer,
ba ca kér buur, teg ko ciloxol Ege may wattu jigéen

fia,

9Xale bi neex Ege, mu baaxe ko, gaaw indil ko lu
mu defaroo, naddil ko ag lekkam, féetale ko juréom
Naari surga yu jigéen yu fiu tanne kér buur. Ci kaw
loolu mu dalal Esteer mooki surgaam fa gén ca kér
jigéen Ma.

10Fekk na Esteer waxul dara askan wa mu bokk
ak kér ga mu fekk baax, ndax Mardose da koo
santoon ne ko bumu ko naar.

11Bés bu nekk nag Mardose doxantoo fa kanam
kérjigéenfia, ngir xam lu Esteer nekke ak nu fiu def
ak moom.

* 2.6 Yekoiia ak Yoyakin, kenn ki la.



Esteer 2:12 vi Esteer 2:19

12Booba bala ayu kenn ci xale yu jigéen fiiy agsi,
ba muy dem ca Buur Aserus, day fekk mu matal
fukki weer ak fiaar yi fiu appal jigéen fii, ngir fiu
yokk ci seen taar. Juréom benni weer yi, fiu di leen
diw ndabb lu fiuy wax miir; juréom benni weer yi
cides, fiudileen diw ay diw yu xeefi ak yeneen yu
jigéen fiiy defaroo.

I3Nindaw siy deme ca Buur nag niila. Mboolem
lu mu bégg, dees ko koy jox, mu jéle ko ca kér jigéen
fa, yObbaale kér buur.

14Bu ngoonee mu dem ca Buur, bu bét setee mu
dellu kér jigéen fa, ca geneen walla ci njiital Saas-
gas, muy békk-néeg bay wattu nekkaaley buur. Su
ko defee ndaw sa du ayeeti lu dul mu neex Buur,
ba mu ne woolleen ma diw.

15 Ba loolu amee muy ayu Esteer doomu Abix-
ayil, baayu Mardose bu ndaw, janqg ba mu yaral
boppam ni doomam. Mu wara dem ca Buur, te
laajul dara lu moy la ko Ege békk-néegu buur bay
wattu jigéen fia, sant. Mboolem ku gis Esteer nag,
xoo0l ko bétu yiw.

16 Nu y6bbu Esteer ca Buur Aserus, ca biir kéram,
ca fukkeelu weer wa fiuy wax Tebet, ca juréom
Naareelu atu nguuram.

17 Ci kaw loolu Buur géna bégg Esteer ci jigéen
Népp. Mu géna baaxe Esteer, gén koo sopp janq
jépp. Ba mu ko defee mu solal ko mbaxanam
lingeer; fal ko lingeer, mu wuutu Wasti.

18 Buur def bernde ju réy ngir mboolemi
kangamam aki jawrifiam, terale ko Esteer; daldi
noppal diiwaan yi, teg ca naddil nit fii ni mu ware
buur.

19 Ba fiu dajalewaatee janq ja faareel bi yoon,

if)ekk na Mardose am ndombol tank ca buntu kér
uur.
20 Booba Esteer waxul ba tey fa mu fekk baax ak

fa mu bokk, muy la ko Mardose santoon. Esteer
weéye topp ndigali Mardose rekk, mel ni ba mu ko
yoree ca kéram,

Pexe moy na
21 Jamono yooyu Mardose amee ndombol tank
ca buntu kér buur, ku fiuy wax Bigtan ak ku fiuy
wax Teres, di Raari fara buntu kér buur, oo am lu
fiu meree lool Buur Aserus, bay lal pexe mu fiu ko

bdome.
22Teewul Mardose yég pexe ma, wax ko Lingeer

Esteer, mu yegge ko Buur, ci turu Mardose.
23 Ba fiu seetloo mbir ma ba muy dégg, dafiu

leena wékk fioom faar ci banti. Bindees na ko ci
teewaayu Buur ci téere ba fiu dippee Xew-xew ya.

3

Pexem sank Yawut yi lale na
1 Gannaaw ba xew-xew yooyu jallee, Buur
Aserus teral ku fiuy wax Aman doomu Amdeta
mi askanoo ci Agag®, yékkati ko, teg ko ci kaw
mboolem kangam yi ci wetam.
2Mboolem jawrifii buur yi féete buntu kér buur
nag di sukkal Aman, di ko sujjdotal, ndax loolu la

Buur santaane woon ci moom. Teewul Mardose
lank, sukkalu ko, sujjootalu ko.

T 2.23Jombul dafiuleen daan rey ba noppi wékk seeni néew cibant.

*

3.1 Agag: Amalegeen fii Buur Agag askanoo, fiook banni Israayil,
seenug noonoo cosaan la. Seetal ci Mucc ga 17.8-16; 1.Samiyel saar
15.

3Yeneen jawrifii buur ya ca buntu kér buur wax
Mardose ne ko: «Analuwaral ngay gantal santaane
Buur?»

4 Nu di ko ko wax bés bu jot, mu lank, déggalu
leen. Nu wax ko Aman, di seet ba xam ndax la
Mardose wax dina ca mujj. Fekk na mu wax leen
ne moom Yawut la.

5Ba Aman gisee ne Mardose du ko sukkal, du ko
sujjootal, daa mer ba fees dell.

6 Teewul mu siide fexeel Mardose doyrn, ndax

booba waxoon nafiu ko askan wi Mardose bokk.
Baloolu amee Aman di wuta sank mboolem Yawut
yinekk ci mboolem réewum Aserus, di bokki Mar-

dose.

7 Ca fukkeelu at maak fiaar ci nguurug Buur
Aserus, ca weer wa jiitu, di weeru Nisan, fiu sanni
ci kanam Aman jumtukaayu tegtal bi fiuy wax Pur,
ngir seet bés bu baax ak weer wa, ci pexe ya mu
nas. Nu seet, mu yemook weeru Adar, di fukkeelu
weer waak faar.

8 Aman wax Buur Aserus ne ko: «Aw xeet a ngi
fi, tasaaroo ci biir xeet yi, jaxasoo ci seen biir, ci

mboolem sa diiwaani réew mi. Seeni aada daa
wuuteek yu xeet yépp; yoon yi Buur téral, dufiu ko

jéfe, te jaaduwul ci Buur mu di leen seetaan.

9 Ndegam neex na la, Buur, bindal ab dogal bu
leen sanklu. Kon fietti junniy barigoy xaalis ak
Neenti téeméer (3 400) laay teg ci loxoy saytukat yi,
fiu yeb ko ci dencu buur.»

10 Ba mu ko defee Buur tekki jaarob tor-
lukaayam ci baaraamam, jox ko Aman doomu
Amdeta ma askanoo ca Agag, noonub Yawut ya.

11 Buur ne Aman: «Xaalis bi téye ko, te xeet

woowu nga defleen lila soob.»

12 Gannaaw loolu fiu woolu bindkati buur ca
weer wa njékk ca at ma, yemook fukki fan ak fiett.
Nu bind ci mbindinu diiwaan bu nekk ak ci lakku
xeet wu nekk mboolem lu Aman digle, mu jém ca
jawrifii buur ak boroom dékk yaak kangami xeetoo
xeet. Ci turu Aserus lafiu bind bataaxal yi, tay ko,
mu and ak torlub buur.

13 Nu daldi koy yoénnee, ay ndaw ydbbu ko ca
mboolem diiwaani buur, ngir fiu sank mboolem
Yawutyi, reyleen, faagaagalleen, mag ak ndaw ba
ca tuut-tank yaak jigéen fa ci benn bés, mu yemook
fukki fan ak fiett ci weeru Adar, di fukkeelu weer
waak faar. Seen alal it, iu war koo lél.

14 Ba loolu amee fiu sotti dogal ba fiu bind, def
ko ndigalu yoon, siiwal ko ci mboolem diiwaan,
xamal ko xeet yépp, ngir fiu séentu bés booba.

15 Ndaw ya gaaw dem ci ndigalal buur, fiu biral
dogal ba ca Sus, péey ba. Buur anga toog ak Aman,
di naan, waa Sus nekk ci njaqare.

4

Mardose lal na pexem mucc
1 Ba Mardose yégee la fiu def 1épp, daa xottiy
yéreem, sol ay saaku, sottikoo dOomu-taal, di ko
Haawloo, dugg ci biir dékk bi, di yuuxu yuux gu réy
te metti.
2 Mu dem ba ca buntu kér buur, yem fa ndax

deesul dugge kér buur yérey saaku.

3 Ci biir loolu mboolem diiwaani réew mi, fépp
fudogalubuur ak ndigalam agg, muy faawlu guréy
ca Yawut ya. Nuboole kook koor aki jooy aki yuux.
Nubare sol ay saaku, sottikoo ddom, di ko toroxloo.

4Basurgay Esteer yu jigéen yaak békk-néegam yu
goor ya dikkee wax ko Esteer, tiislu na ko lool, daldi
yOnnee Mardose ay yére, ngir mu summi saaku ya
mu sol. Waaye Mardose nanguwul.

5 Esteer woolu Atakk ma Buur féetaleek moom,
te muy kenn ci békk-néegi buur. Mu yebal ko ci
Mardose, ngir xam lan la ak lu waral loolu.

6 Atakk dem ba ca Mardose, ca pénc ma janook

buntu kér buur.
7Mardose wax ko mboolem la ko dal ak dayob

xaalis ba Aman digee fey, nar koo def ca denci
buur ngir mana sank Yawut yi.

8 Mu jél sottib mbindum dogal ba fiu yéene ca Sus
ne dinafiuleen faagaagal, daldi ko koyjox, ngir mu
won ko Esteer, xamal ko ko, ne ko mu gaaw dem ca
Buur, fiaanal ko ko, tinul ko aw xeetam.

9 Atakk dellu ca Esteer, yegge ko kadduy Mar-

dose.
10 Esteer ne Atakk mu dem wax Mardose, ne ko:

11 «Mboolem surgay buur ak waa diiwaani buur
xXam nafiu ne yoon a toppe atteb dee képp ku dugg
kér buur, ba ci éttu biiram, muy géor mbaa jigéen,
te wooweesu la. Xanaa ku Buur tallal yetu wurus
wiy mandargaal nguuram. Man nag fanweeri fan a
ngii wooweesu ma fa Buur.»

12Nu yegge Mardose kadduy Esteer;

13Mardose dellu yonnee ne ko: «Aay! Yaa ngi kér
buur de! Waaye bul defe ne man ngaa mucc, yaw
dopym, ci mboolem Yawut yi.

14Ndax soo ci selayloo ba selaylu ci tey jii it, wall
ak xettal dina bawoo feneen fieel Yawut yi, waaye
yaw yaak sa waa kér baay dingeen sanku. Li nga
dugg ci nguur gi sax, nga defe ne neen la? Jombul

diggante bii nu tollu tey moo ko waral.»

15 Esteer dellu yonnee ca Mardose, ne ko:

16 «Demal woo mboolem Yawut yi, ci Sus, fiu daje.
Te ngeen wooral ma: buleen lekk, buleen naan
diiru fietti fan, du guddi, du béccég. Man it maak
sama surga yu jigéen, nu woore noonu. Su ko
defee ma dem ca Buur doonte yoon nanguwu ko.
Suma dee dee, ma dee rekk.»

17Mardose nag dem, defla ko Esteer sant 1épp.

S

Esteer woote na bernde L
1 Ba mu amee fietti fan Esteer sol yérey lingeer,

taxaw fa janook kér buur ca éttu biiram, fekk Buur
toog ca nganguneem, ca biir néegam, janook buntu
kér ga.

2 Ba mu ko defee Buur gis Lingeer Esteer, mu
taxaw ca biir étt ba. Mu baaxe ko, daldi koy tallal
yetu wurus wa muy mandargaale nguuram. Esteer
jegesi, laal boppu yet wa, di ko ko sante.

3 Buur ne ko: «Lingeer Esteer, lan la, ak looy
sakku? Su doon genn-wallu nguur gi sax, dees na
la ko jox!»

4 Esteer ne ko: «Ngalla Buur, bu la soobee, fiéwal
yaak Aman ci bernde ji may woote tey.»

5 Buur ne: «Woolleen ma Aman léegi, nu defal
Esteer li muy fiaan.» Ba loolu amee Buur and ak
Aman dem ca bernde ja Esteer woote.

6 Naka lafiuy naan biifi, Buur ne Esteer: «Ana
looy laaj, fiu jox la ko, ana looy sakku, ba ci genn-
wallu réew mi, fiu defal la ko.»

7Esteer wax ko ne ko: «Li may fiaan, di ko sakku
de,

8 Buur, ndegam yéwéne nga ma, te may malimay
faan, defal ma li may sakku di sa coobare, ngalla,
Buur, andal ak Aman, dikk ca bernde ja ma leen di
waajalal. Kon bu subaa dinaa la wax li ngay laaj.»

Aman jogal na Mardose

9 Aman a ngay génn di dem, bésub keroog and
ak mbégte, xol bay neex. Ba mu gisee Mardose ca
buntu kér buur nag, te Mardose jogul, amul benn
tiitaange ci moom, daa mer ba fees dell.

10 Terewul Aman and ak sagoom, fiibbi kéram. Ci
kaw loolu mu ydnnee, woolu ay xaritam ak Seres
jabaram.

11 Ba loolu amee Aman di leen limal alalam ju
bare ak doomam yu gdor yu bare ak mboolem ni
ko Buur terale, yékkati ko, mu géna kawe ci kangami
buur aki jawrifiam.

12 Aman teg ca ne: «Te kat amul ku Lingeer
Esteer woo, mu wara and ak Buur ca bernde ja
muy def, ku moy man. Ellég man la woo maak

Buur.
13 Waaye loolu 1épp doyu ma, li feek maa ngi gis

benn yoon Mardose, Yawut bi, mu toog ca buntu

kér buur» . ]
14 Seres jabaram ak xaritam ya yépp ne Kko:

«Dangay defarlu bant bu am taxawaayu haar fukki
meetar ak juroom. Bu subaa nga ne Buur fiu wékk
ci Mardose, banoppinga and ak Buur caberndeja,
sa xol sedd.» Aman nag rafetlu xel ma, ba defarlu
bant ba.

6

Aman am na mbetteel

1 Guddig keroog Buur télee nelaw, daldi san-
taane fiu indil ko téere ba fiu dippee Xew-xew ya.
Ci kaw loolu fiu di ko jangal Buur.

2 Ca lafiu gis fiu bind ca ne Mardose moo boole
woon Bigtan ak Teres, fiaari fara buntu kér buur
ya laloon pexe ngir b6om Buur Aserus™.

3Buur ne: «Ana teraangaak njukkal lu fiu defal
Mardose ci lii?» Surga ya ne ko: «Dara.»

4Buur ne: «kunekk ci éttbi?» Muyemook Aman
duggsi ci éttu buur, ba féete biti, ngir waxsi ko, ne
ko fiu wékk Mardose ca bant ba mu ko waajalal.

5 Surga ya ne ko: «Aman déy a taxaw ci étt bi.»
Buur ne: «Na agsi!»

6 Aman duggsi, Buur ne ko: «Ana lees di defal
waa ju Buur namma teral a waay?» Booba Aman
a nga naan ca xel ma: «Ana ku Buur namma teral

ku dul man mii?» . ]
7Mu ne Buur: «Waa ji Buur namma teral déy,

8 nafiu ko indil mbubbum buur mu Buur masa
sol ak fas wu Buur masa war, fiu solal fas wi
mbaxanam nguur.

9 Nafiu jox mbubb meek fas wi kenn ci fii géna

magg ci jawrifi buur. Nu solal waa ji Buur namma
teral, waral ko fas wi, wérale ko pénc mi, fiu jiitu
ko, di yéene naan: “Lii lees di defal waa ju Buur

namma teral!”» _
10 Buur ne Aman: «Doxal jél mbubb meek fas wi,

li nga wax rekk, te nga defal ko Mardose, Yawut
biy toog ca buntu kér buur. Bul bayyi dara ci
mboolem li nga wax.»

11 Ci kaw loolu Aman jéli mbubb maak fas wa,
solal Mardose, waral ko, jiitu ko, di ko wéral pénc

* 6.2 Seetal ci 2.21-23.

mi, tey yéene naan: «Lii lees di defal waa ju Buur

namma teral!» )

12 Gannaaw loolu Mardose dellu ca buntu kér
buur. Aman nag muuru, daw fibbi kéram, and aku
nagar.

13 Ba mu ko defee Aman nettali Seres jabaram
ak ay xaritam la ko dal lépp. Na koy xelal ak
jabaram bokk ne ko: «Mardose mii nga tambalee
torox ci kanamam, ndegam ab Yawut la de, du
lenn loo koy manal. Dangay xala daanu rekk ci

kanamam.» _ _
14 Naka lafiuy wax ak moom, ndawi buur ne

jalafi, daldi gaaw yobbu Aman ca bernde ja Esteer
di waajal.

7

Yéene néeg la

1 Ba loolu amee Buur and ak Aman dem ca
berndey Lingeer Esteer.

2Nu dem bay naan biifi ca bésub fiaareel booba,
Buur dellu ne: «Lingeer Esteer, ana looy fiaan, fiu
may la ko. Looy sakku? Ba ci genn-wallu réew mi
sax, Nu defal la ko.»

3Lingeer Esteer addu ne ko: «Buur, ndegam xool
nga ma bétu yiw te neex na la, may ma, ma mucc
maak samaw xeet; moom laay fiaan te moom laay
sakku.

4 Ndax dafiu noo fexeel maak samaw xeet, nar
noo sank, boom nu, faagaagal nu. Su doon ay jaam
yu goor ak yu jigéen sax lafiu nuy fexee def, dama
naan cell, ndax njaqare ju ni tollu sax jarul fiuy 1jal
Buur.»

> Buur Aserus wax ak Lingeer Esteer ne ko:
«Kooku kumu? Ana kuy mébét loolu, nar koo def?»

6 Esteer ne ko: «Waa ji nuy fexeel, di bafi, dib
noon de, Aman mu bon mii la!»

Aman nag tiit lool fa kanam Buur ak Lingeer.

7 Buur ne fiokket, mer ba fees, bayyi fa biifi ba,
dugg ca biir tookéram. Aman moom, des fa, di tinu
Lingeer Esteer ngir bakkanu boppam, ndax booba

xam na ne su ci Buur desee rekk, njekkaram
taxaw na. . oo )
8 Ci kaw loolu Buur bayyikoo ca tdokér ba, délsi

ca éttu bernde ja, fekk Aman di sukk ca kaw lal ba
Esteer tédd. Buur ne: «Aa! Ba ci yekktaan Lingeer
nag, te ma nekk ci biir kér gi?» Naka la kaddu ga
jibe ca gémmifiu Buur, fiu muur kanamu Aman,
mandargaale ko atteb deewam.

9Cibiirloolu Arbona kenn ci békk-néegi buur ne:
«Te kat bant bu épp faar fukki meetar ak juréom a
nga sampe ca wetu kér Aman, di xaar Mardose mi
waxoon jammi Buur.» Buur ne: «Wékkleen ko cal»

10Ba mu ko defee fiu wékk Aman ca bant ba mu
waajaloon Mardose. Merum Buur doora giif.

8

Mardose falu, Yawut ya mucc

1 Gannaaw loolu Buur Aserus jox bésub keroog
Lingeer Esteer kér Aman, fitnaalkatu Yawut ya.
Nu woo Mardose ca Buur, ndax fekk na Esteer
xamle ba noppi na Mardose bokkeek moom.

2 Buur nag tekki jaarob torlukaayam ba mu
nangoo ca Aman, jox ko Mardose. Esteer daldi teg
kér Aman ci loxol Mardose, mu di ko saytu.

3 Esteer daldi dellu wax ak Buur, ne gurub cay
tankam, jooy, tinu ko, ne ko mu fanq musiba mi
Aman Agageen ba sooke ak pexe mi mu lalaloon
Yawut yi.

4 Ci kaw loolu Buur tallal Esteer yetu wurus wa,
Esteer jog taxaw ca kanam Buur.

5 Mu ne: «Buur, ndegam neex na la, te xool nga
ma bétu yiw, ndegam jaadu na ci yaw, te ma saf
la, bindlul ndigal luy neenal bataaxal yi sosoo ci
Aman Agageen ba, doomu Amdeta. Mu bindoon
ko ngir faagaagal Yawut yi ci mboolem diiwaani
buur.

6 Ana nu ma mana seetaane musiba di dal
samaw xeet ak nu ma mana seetaane fiuy sank

samay bokk?»

7 Buur Aserus wax ak Lingeer Esteer ak Mar-
dose Yawut ba, ne leen: «<Ma ne, kér Aman jox naa
ko Esteer; Aman, ma wékklu ko ca bant ba, ndax li
mu dal ci kaw Yawut yi.

8Yeen ci seen wallu bopp nag, bindleen ci Yawut
yilu leen soob ci sama tur, man Buur. Tayleen ko,
torloo ko sama jaaro. Ndax mbind mu fiu bind ci
turu Buur, tay ko, torloo ko jaarob buur, maneesu
koo toxal.»

.9 Ci kaw loolu fiu woo bindkati buur ca bés ba,
di naar fukki fan ak nett ca weeru Siwan, Netteelu

weer wa. Nu daldi bind mboolem lu Mardose
santaane, ca mbirum Yawut yaak jawrifi yaak

boroom dékk yaak kangami diilwaan ya, dale ko ca
End ba ca Kuus. Muy téeméeri diilwaan ak fiaar
fukk ak juréom fiaar (127). Nu bind ndigal ya ci

mbindum diiwaan bu nekk ak ci lakku xeet wu
nekk, Yawut ya it ak seen mbindu bopp ak seen

lakku bopp.

10 Mardose bind ci turu Buur Aserus, tay
bataaxal yi, torloo ko jaarob buur, yobbante ko ay
gawar yu war naaru-goor yu gaaw, di yu fiu tann ci
fasi buur.

11 Nubind ca bataaxal ya, ne Buur may na Yawut
yi ci dékkoo dékk safi-safiu taxawandoo, aar seen
bopp. Safi nafioo tas mbooloo mu leen mana song,

ak xeet wu fiu bokk mbaa diiwaan bu fiu bawoo.
Nafiu sank woowu xeet, rey leen, faagaagal leen

Nook seeni jabar ak seeni doom, boole ca 1él seen

alal.
12 Bés ba fiu mayee loolu ci mboolem diiwaani

Buur Aserus di fukki fan ak fiett ci weeru Adar,
fukkeelu weer waak faar.

13 Nu wara siiwal ab sottib bataaxal ba, muy
ndigalu yoon ci diiwaanoo diiwaan, biralal ko
mboolem xeet yi, ngir bésub keroog Yawut yi
taxaw temm, feyoonteek seeni noon.

14 Ndaw ya war naaru-goor di fasi buur, fiu saqi,
gaaw, répptal ci ndigalu buur. Nu siiwal nag dogal
ba ca Sus, péey ba.

15Ba mu ko defee Mardose bayyikoo ca Buur; ma
nga sol yérey buur, baxa ak weex, ak mbaxanam
buur mu wurus mu réy ak mbubbum lée mu xonq
curr. Dékku Sus baa ngay riire mbégteek banneex.

16 Kanami Yawut yaa nga ne rafi ci biir
mbégteek banneex akub sag.

17 Mboolem diiwaan mbaa dékk bu mag bu
dogalu buur ba agg, def ko ndigalu yoon, muy
mbégteek banneex ca Yawut ya; fiu def ko bés bu
rafet, di xawaare. Bare na sax nu bokk ci xeeti
réew ma, iu walbatiku dugg ci diiney Yawut ndax

ragal Yawut ya.

9

Yawut yaa man

1Gannaaw loolu fukki fan ak fiett ci weeru Adar,
fukkeelu weer waak faar taxaw, fiu war caa amal
dogalu buur ba. Muy bés ba nooni Yawut ya
yaakaaroona jekku Yawut ya. Mbir ya nag mujj
safaanoo, Yawut ya jekku seeni bafi.

2Yawut ya daje ca seen biiri dékk ca mboolem
diiwaani Buur Aserus, ngir dal ci kaw ii leen di
wuta lor. Amul ku leen mana té ci xeet yépp, ndax
tiitaange ju réy lu fiu am ci fioom.

3 Ci biir loolu mboolem kangami diiwaan yaak
jawrifi yaak boroom dékk yaak saytukati buur ba,
fioom fépp di dimbali Yawut yi ndax tiitaange ju
fiu am ci Mardose.

4 Mardose nag am daraja lool ci biir kér buur,
bayreem dajal diiwaan yépp, muy gén diam doole.

>Baloolu amee Yawut ya di faat seen noon yépp,
saamar yay dal, fiu di leen boom aka faagaagal.
Nuy def seeni bafi lu leen neex.

6 Ca biir Sus, péey ba, Yawut ya bédom nafiu fa
jurdomi téeméeri (500) nit, sank leen.

7Nu b6om Parsandata ak Dalfon ak Aspata

8 ak Porata ak Adalya ak Aridata

9ak Parmasta ak Arisay ak Ariday ak Waysata.

10 Nuy fukki goéor, di doomi Aman doomu
Amdeta, fitnaalkatu Yawut ya. Bdom nafiu leen,
waaye seen loxo laalul alal ja.

11 Bésub keroog fiu yegge Buur limu nit fia fiurey
ca Sus, péey ba.

12 Buur ne Lingeer Esteer: «Biir Sus, péey bii,
Yawut yi rey nafiu ci juréomi téeméeri (500) nit,
reyaale fukki doomi Aman yu gdor. Kon diiwaani
buur yi ci des xawma nu fiu def ak fioom. Ana looy
Naanati, fiu may la ko ak looy sakkooti, fiu defal la
ko?»

13 Esteer ne ko: «Buur, ndegam soob na la, may-
eel éllég itam Yawut yi ci Sus mana wéyal dogalu
tey bi. Te fukki doomi Aman yu goor yi, fiu wékk
seeni néew ci bant.»

14 Buur joxe ndigal ngir fiu def noona. Ba loolu
amee fu siiwal ab dogal ca Sus, daldi wékk fukki
doomi Aman yu goor ya.

15 Yawut ya ca Sus nag daje ca fukki fan ak fieent
ci weeru Adar, béom fa fetti téeméeri (300) nit, te
seen loxo laalul alal ja.

16 Ci biir loolu Yawut ya ca des te dékke yeneen
diiwaani buur ya daldi daje ngir aar seen bopp,
ba am jamm ca seeni noon. Nu rey ca seeni baii
jurdom faar fukki junniy nit ak juréom (75 000), te
seen loxo laalul alal ja.

17 Loolaa nga am ca fukki fan ak fiett ci weeru
Adar, éllég sa di fukki fan ak fieent. Nunoppalu, def
ko bésub mbégteek banneex.

18 Yawut ya nekk Sus te daje woon ca fukki fan
ak fett ak fukki fan ak fieent ca weer wa nag, fia
nga dallu ca fukki fan ak juréom ca weer wa, def
ko bésub bernde ak banneex.

19 Looloo waral Yawuti kaw-kaw yi ci dékk yu
ndaw yi di wormaal fukki fan ak fieent ci weeru
Adar, def ko bésub banneex ak bernde, di ci jo-
galantey teraanga.

Yoonal nafiu maggalu bési Purim

20 Ci kaw loolu Mardose ténk xew-xew yooyu
ci mbind, daldi yonnee ay bataaxal yu jém ca
mboolem Yawuti mboolem diiwaani Buur Aserus,
mu jege, mu sore,

21 ngir sas leen at mu nekk, fiu wara wormaal
fukki fan ak fieent ak fukki fan ak juréom ci weeru
Adar.

22 Nu di ko baaxantale bés ya Yawut yi teqa-
likook seeni noon, di ko baaxantale weer wa seen
naqgar walbatikoo di mbégte, seen tiis di bésub
jamm, ngir fluy wormaal yooyu bés, muy bési
bernde ak banneex yu fiuy joqalantey teraanga, di
ci dimbali néew-ji-doole.

23 Ba mu ko defee Yawut ya sasoo la fiu tambali
woona def, di wormaal yooyu bés, na leen ko

Mardose bindale.
24 Aman doomu Amdeta, Agageen ba,

fitnaalkatu bépp Yawut, moo fexeeloon Yawut
yi, ngir faagaagal leen. Jumtukaayu tegtal bi fiuy
wax Pur lafiu jéfandikoo woon, ngir japp bés ba mu
leen wara faagaagal, sank leen.

25 Waaye ba mbir ma aggee ca Buur, Buur a joxe
ay ndigal yu fiu bind, ne pexe mu bon ma Aman
nasaloon Yawut yi, na walbatiku képpu ci kawam.
Te mook ay doomam yu goor dees leen di wékk ci

bant.
26 Moo waral fiuy woowe yooyu bés bési Purim,

mu joge ci baatu «Pur», di jumtukaayu tegtal
boobu. Mboolem lafiubind ca bataaxal boobunag
ak itam la fiu gisal seen bopp ak la fiu daj,

27moo tax Yawut yi di wormaal fiaari bés yooyu,
sasoo ko, at mu nekk, bafi koo bayyi, fiook seen

askan ak ku and ak fioom. Nu war koo def, na fiu
leen ko bindale, saa yu jotee at mu nekk.

28 Bés yooyu di lu fiu wara bayyi xel, di ko wor-
maal ci bépp maas ci kér gu nekk, diiwaan bu nekk
ak dékk bu mag bu nekk. Bési Purim yooyu Yawut
yi warufiu koo noppee wormaal, te wareesu koo

fatte ci seen askan. o
29 Ci kaw loolu Lingeer Esteer doomu Abixayil,

and ak Mardose Yawut ba, fiu bind ci saf-saii bu
mat sékk, di déggal faareelu bataaxal boobu jém ci
bési Purim.

30 Nu ybnnee ay bataaxal yu jém ca mboolem
Yawut ya ca téeméeri diilwaan ak faar fukk ak
juréom faar (127) ca réewum Buur Aserus. Muy
kadduy jamm ak Kkollére,

31 ngir saxal bési Purim yooyu saa yu jotee, na
leen ko Mardose Yawut ba dogalale, mook Lingeer
Esteer. Mu déppoo it ak na fiu dogalale seen bopp
jamonoy koor ak faawlu, fioom ak seen askan.

32 Dogalu Esteer ba nag wéral ndigal yooyu jém
ci bési Purim, fiu daldi koy bind ci téere bi.

10

Mardose daan na
1 Gannaaw loolu Buur Aserus gall ab galag ca

réew ma mepp, ba ca duni géej ga.

2 Mboolem jaloore ya Buur Aserus def, ca
dooleem ak maggaayu darajaam ak na mu yékkatee
Mardose, ba mu kawe, 1épp bindees na ko moos ca
téere ba fiu dippee Jaloorey buuri Medd ak Pers ca
seeni jant.

3 Mardose Yawut ba, moo sésoon rékk ca Buur
Aserus, sut Yawut yépp, ay bokki Yawutam yu bare

nawloo ko. Muy sakku nag ngéneeli fofiam, di
wazxal jamm mboolem askanam.

f&eacute;pp ci &agrave;ddina, ci kaw way jefandiku ji w&agrave;ccoo
ak yii ndigal: BY = SM (dees na Seedeel boroom Moomeelam); NC = AJ
(Amul Jaay); ND = AS (Amul Soppi). Ku b&euml;gga gis sottib sa&ntilde;
sa&ntilde;u j&euml;fandikoo bi, seet ko fii.

[] Mission Baptiste du S&eacute;n&eacute;gal am na mb&eacute;gtey
may leen ngeen yeb, ak sotti, ak wasaare lu mu mana doon ci
K&agrave;ddug Y&agrave;lla gi ci http://biblewolof.com, ak ci appli yii, ci
kaw ngeen seedeel nu sunu moomeel (seetal ci suuf). Waaye dungeen ci
mana soppi lenn, ak nu coppite ga mana t&euml;dde, te ngeen ba&ntilde;
cee jaaye lenn ci nj&euml;g gu wees li leen sottib mbind mi dikke.

Su dee lu ngeen raxe (muy seen ligg&eacute;eyu bopp bu ngeen tekki
ci wolof, boole ko ak lenni k&agrave;ddug Y&agrave;lla gi ci wolof), ba
b&euml;gg koo sotti ngir wasaare ko, war ngeen cee j&euml;kka am sunu
ndigal, te jox nu ci seenub tekki, lu tuut lu nu ko mana natte ba mu doy nu,
ndax jumtukaay yu tekki bi awul yoon g&agrave;kkal na Mbind mu sell mi.
Jokkooleen ak nun, ngir s&agrave;kku ndigalu def lu mu mana doon, lu
wees kemu sa&ntilde;-sa&ntilde;u j&euml;foo.

Ba tey su dee lu ngeen jukkee ci k&agrave;ddug Y&agrave;lla gi, ba def ko
ay d&eacute;gtal yu ngeen taataan, b&euml;gg nanu ngeen s&agrave;kkal
nu ci seenub taataan, lu tuut lu nu mana natte baat yi ba mu doy nu, ndax
baat yu seen l&agrave;mmi&ntilde;u boroom taq itam, g&agrave;kkal na
ab ligg&eacute;ey.

Yii k&agrave;ddu la sa&ntilde;-sa&ntilde;u j&euml;foo tege, te warees koo
boole ciligg&eacute;ey bi:

Ci&hellip;&hellip;&hellip;&hellip; lanu ko jukkee,(su dee ab dogu
t&eacute;ere do&eng;&eng;)

